
ce que cette nuict reuiendroit, ou pluftoft cette forte
de beau iour: car ces peuples n’ayans aucun viage de
chandelles, voyant quantité de lumieres qui bril-
loient & efclattoient [49] dans cefte Chapelle, auoient
.quelque fujet de doute s’il faifoit iour ou nuic.
Noftre Chreftien, ainfi appellons nous Iofeph Chi-
gatenh¥a, tant par ce qu’il a efté le premier en ce
Bourg, & feul neuf ou dix mois auec fa famille,
faifant profeflion du Chriftianifme, nonobftant tous
les difcours & les perfecutions de langue de fes Com-
patriotes; que par ce qu’il eft incomparablement emi-
nent par deffus tous les autres, en connoiffance &
pieufe affection & nos myfteres, & a I’efprit du Chri-
ftianifme. Ce braue Chreftien dif-ie ne manqua pas
en cefte occafion de prendre fouuent la parole, & y
faire fon&ion de fraire aifné, en inftruifant & enfei-
gnant fes cadets auec vn aduantage & fuccez tout
particulier, pour auoir tout enfemble 1'efprit, la pa-
role, la probité, la reputation, la cognoiffance de nos
myfiteres, & l'affection en vn eminent degré; de
forte que nous commencgons 2 le regarder pluftoft
comme vn Apoftre, que comme vn Barbare de ces
contrées. Ah, difoit-il, mes Freres, que veulent dire
ces lumieres brillantes & eclatantes au milieu de la
nui®, finon que celuy dont nous honorons mainte-
nant la memoire, a par fa naiffance [50] diffipé les
tenebres & l'ignorance du monde; ce qu'ayantfait
pour la premiere fois depuis tant de fiecles, il nous
va auiourd’huy pour la premiere fois en ces contrées,
faifant la mefme grace & mifericorde. Ce font des
defleins & des iugemens qu'il ne faut qu’adorer,
pourquoy c’eft qu’il ne I'a pas fait pluftoft, mais c’eft
vne grace & vne faueur pour nous, qui ne fe peut
prifer, ny recognoiftre fuffifamment, que fa proui-



